
Pilotprosjekt -  sjølvbetente kassar utan fysisk bemanning - Eksingedalen Snarkjøp 
 
I samband med at Eksingedalen Snarkjøp ønskjer å delta i pilotprosjekt med ny teknologi som gjev fleksible 
opningstider, ber dagleg leiar Hege Marie Lavik rådmannen om å vurdere sal av alkohol frå butikk på 
tidspunkt der butikken ikkje fysisk er bemanna.  
 
 
Salsløyve 
I kommunestyrevedtak 55/2016 fekk Eksingedalen Snarkjøp løyve til sal av alkoholhaldig drikk fram til 
30.06.20: 
 
Sal og utlevering av i gruppe 1 kan skje frå kl. 0800-2000 på kvardagar. 
Sal og utlevering av i gruppe 1 kan skje frå kl. 0800-1800 på dagar før sundagar og helgedagar. 
Sal og utlevering av i gruppe 1 skal ikkje skje på sundagar og helgedagar og på stemmedag for 
stortingsval, fylkestingval, kommunestyreval og folkerøysting vedteken ved lov. 
 
Eksingedalen snarkjøp har sendt inn søknad om salsløyve for ny periode, som kommunestyret skal 
handsame i juni 2020. 
 
Pilotprosjekt 
Eksingedalen Snarkjøp kan bli valt ut til å delta i pilotprosjekt saman med 7 ulike butikkar rundt om i landet.   
 
Kundar skal kunna handle i butikken utan at den fysisk er bemanna. Ny teknologi opnar for at kundane kan 
komma seg inn og ut av butikken og varer vert registrert og betalt av ubemanna kassar. 
 
Når kunden ønskjer å handle utanfor ordinær opningstid, må kunden identifisere og registrere seg i ein 
adgangsautomat.  Salsvarer som har aldersgrense for kjøp, er i skap med automatlås, der kunden må 
identifiser seg enten med legitimasjon eller fingeravtrykk. Skap for ølsal kan i tillegg tidsstyrast, slik at det 
berre er mogleg å kjøpa innanfor dei vedtekne salstidene for alkohol. Som ei sikkerheit vil det setjast opp 
kamera for overvaking som dekker heile butikken.  

Lovverk i samband med sal av tobakk og alkohol 
Lovpålagde krav om sal av tobakk, finn du i Lov om vern mot mot tobakksskader (tobakksskadelova). Her 
kan ein finne at sal av tobakksvarer og tobakkssurrogater frå sjølvbetent automat er forbode, jamfør § 19 
tobakkskadelova, sjå https://lovdata.no/dokument/NL/lov/1973-03-09-14. 
 
Alkohollova med forskrift legg føringar for sal av alkohol. Helsedirektoratet sendte i november 2019, med 
tittel «Bruk av tekniske løsninger ved sal av alkoholdig drikk i butikk», sjå vedlegg. I brevet presiserar dei at 
det ikkje kan seljast alkohol utan at det er personar fysisk tilstades i butikken. Dette fordi det er behov for 
at det er personar til stades som kan vurdere om vedkomande som kjøper alkohaldig drikk er ruspåverka.  
 
I Vaksdal kommune sin gjeldande rusmiddelplan er sal av alkohol frå ubemanna kassar ikkje omtala.  
 
Konklusjon 
Rådmannen er positiv til at Eksingedalen Snarkjøp får delta i eit slikt pilotprosjekt og ser at det både for 
dagleg leiar og innbyggjarane kan få ei større nytteverdi av eit slikt tilbod.   
 
Med utgangspunkt i lovverket nemnd over, ser rådmannen at det ikkje vil vere tilstrekkeleg med låsbare 
og/eller tidsstyrte skap for sal av alkohol og tobakk og kamera for overvaking. 
  
Tobakkskadelova §29 , alkohollova §8-11, alkoholforskrift § 3-1  tilseier at det berre er tillete å selje 
tobakksvarer og alkohol i den tida butikken er fysisk bemanna. 
 
 
Med helsing 
 

 

Åse Elin Myking Lin Tove Thomassen 
Assisterande rådmann Politisk sekretariat 
 
Brevet er godkjent elektronisk og har difor ingen underskrift. 
 
Vedlegg: 
Uttalelse fra Helsedirektoratet om bruk av tekniske løsninger ved salg av alkoholdig drikk i butikk  

